
IRITZIA

B estetan baino zailagoa izan da aste hone-

tan iritzi artikulua idaztea. Bestetan baino

konplikatuagoa orri zuria esaldiz bete-

tzea. Beldurrei, zalantzei eta ezinegonei

aurre egin, eta ordenagailuko teklatuari eragiten has-

tea. Lasterketari ekin diot, eta burua zeharkatzen du-

ten pentsamenduen hariari jarraituz hasi naiz idazten.

Emozioei tokia eginez. Barrenak hustuz. 

Azkenaldian hotz sumatu dugu ingurua. Belardiak.

Mendiak. Gorputza. Eta ez da Euskal Herriko eremu

geografikoa zeharkatu duten tenperatura baxuenga-

tik bakarrik izan. Hedabideetako berriek izoztu gai-

tuzte behin baino gehiagotan. Hori da gaurkotasuna-

ren garraiatzaile ibiltzearen bidesaria.

Ez digute alferrik esan ezin direla burua eta gorpu-

tza bananduta ulertu, eta horregatik, zaila egiten zait

ondorengo hitzok kontu arrazionalez betetzea. Pa-

triarkatuaz, sistema ekonomiko injustuaz, migrazioaz

edo indarkeria matxistak erail duen lehen emakume-

az. Gure mundu anker eta krudel hau zeharkatzen du-

ten injustiziez.

Heriotza gertu sumatzen dugunean ikasten dugu

hori guztia erlatibizatzen. Lehentasunak markatzen.

Bizitzako gauza garrantzitsuenen rankinga egiten. Bi-

zitzen ikasten: «Bizi egin beharra zagon, edozein mo-

mentutan iritsi daiteke-eta akabera» mantrari kasu

egiten. Barneratzen. Praktikatzen jartzen. Ez da man-

tra hutsala, ukaezina baita bizitzak berarekin dakarre-

la heriotza. Hori dela bizitzen hastearen ordaina: noiz-

bait amaituko denaren jakitun izatea. Hainbat filoso-

fok nabarmendu duten gisan, «heriotza saihestu nahi

izatea errealitateari uko egitea baita, ez dagoelako

heriotza baino gauza egiazkoagorik».

Nerea Ibarzabalen hitzak neure eginez, ordea, eta

mantra horiek etengabe barneratzen saiatu arren,

«konturatzen naiz ezetz, heriotzak gutxitan harrapa-

tuko nauela prest». Are gutxiago espero eta desio

baino lehenago heltzen denean. Ustekabean iristen

denean. Eta horrek beti dakar mina, tristura, hutsu-

nea; Anarik kantatzen duen legez, hutsunea nabari-

tzen dugun  arte ez dugulako jakiten zenbat gauza ka-

bitzen diren horrelako hutsune batean. Agian hori da

dolua, hutsune hori betiko estaltzea. Edo ez; beharba-

da kontua da hutsune hori betetzea. Edo betetzen

ikastea. Edo agian hutsune horrekin bizitzen ikastea.

Hutsune horrek eragiten duen minarekin bizitzea,

ahalik eta gutxien sufrituz.

Julio Sotok kantatu zigun behin, «nahiz eta gertatu

gozatzea bezalaxe sufritzea, ondoan norbait sortzea,

ondoan norbait hiltzea, bere poz eta bere min, ederra

dela bizitzea». Betirako argia izan dadila.

ANE URKOLA
AGIRREZABALA

KAZETARIABizitzaren bidesaria 

Azkenaldian hotz sumatu
dugu ingurua. Belardiak. 
Mendiak. Gorputza. 
Eta ez da Euskal Herriko
eremu geografikoa zeharkatu
duten tenperatura baxuengatik
bakarrik izan. Hedabideetako
berriek izoztu gaituzte 
behin baino gehiagotan.

SENTITZEN DUTEN
IZAKI BIHURTUTA

Animalien inguruko 17/2021 legea onartu da eta aldaketa nagusia sentikortasuna duten
izaki bezala aitortzen direla da. Jabeen eta animalien arteko harremanak ere balioan 
jartzen ditu. Lege berriak testamentuetan edota banatze akordioetan eragina du.

Imanol Garcia Landa

L ege berri bat jarri da martxan, 17/2021 ize-

nekoa eta Espainiako Kongresuak onartua,

animaliei zuzenean eragiten diena. Anima-

liak sentitzeko gai direla dio legeak eta hori

da aldaketa nabarmenena, orain arte legearen aldetik

gauzak izango balira hartzen baitziren. Juan Ramon

Bujanda albaitariak, Gipuzkoako Albaitarien Elkargo-

ko zuzendaritza batzordeko kideak, horrela zehaztu

du aldaketa hori: «Sentikortasuna duten izaki bizidun

bezala hartzen dira animaliak. Hau da, ez dira gauzak,

trukerako-edo balio bat dutenak, altzari bat edo kotxe

bat bezala. Beste tratu berezi bat behar dute». Hori

horrela, lege berri horrek dakarren beste aldaketa na-

gusia «abereekin dauzkagun harremanei balorea

ematen zaiola da eta baita harreman horiek guregan

dituzten ondorioei ere», gaineratu du Bujandak. «Ez

da, beraz, abere batek zer balio duen, baizik eta gure-

tzat harreman horrek suposatzen duen onura». 

Kode Zibilean animaliek zuten izaera XIX. mendea-

ren bukaeran definitu zen, eta ordudanik ez zen alda-

tu. «Pentsa noraino joan behar den, eta zenbat aldatu

den gizartea urte guzti hauetan. Abereekin dugun ha-

rremana asko aldatu da», esan du Bujandak. «Bazen

garaia aldaketa hori egiteko. Norbaiti gehiegikeria iru-

dituko zaio, baina abere bat kasu askotan familiakoa

da, eta harremanak oso indartsuak dira. Animaliek

asko ematen digute: gure ondoan daude, txakurrek

adibidez kalera ateratzeko eta sozializatzeko aukera

ematen dute... Gaur egun askoz gehiago baloratzen

da hori, orain dela mende batekin alderatuta». 

Lege berriak aldaketak eragin ditu beste lege ba-

tzuetan: Kode Zibilean, Hipoteka Legean eta Auzipe-

tze Zibileko Legean. Hemendik aurrera, beraz, testa-

Iñaki 
Alonso 
Rajado

Adei, Inhar, Liher 
eta Arai ikasleen aita

LASKORAIN IKASTOLAKO 
kideen izenean

TOLOSA, 2022ko urtarrilaren 21ean

mentuetan eta banaketa akordioetan, animaliek ere

bere lekua izango dute. Esaterako, animalia baten ja-

beak banatzen badira, hitzarmen bat egin behar dute,

eta akordio horretan, beste hainbat punturen artean,

animalien ongizatea kontuan izan behar da. Bestalde,

animalia bati tratu txarrak ematen zaizkiola frogatzen

bada, bere zaintza kendu ahal zaio jabeari. 

Animaliek sentikortasuna dutela aitortzean, beste

aldaketa bat kalte moralei dagozkiona da. «Orain arte,

norbaitek zure animaliari kalte egiten badio, albaita-

riarengana eraman eta animalia sendatzeak duen kos-

tua eskatu ahal diozu pertsona horri», esan du Bujan-

dak. «Baina oraingo legearekin ere kalte moralak es-

katu ditzakezu. Alegia, animaliarekin duzun

harremanak ere balioa duela». 

Hipotekaren legean ere bere eragina izan du. Izan

ere, hemendik aurrera animaliak ezin dira hipotekatu.

Hau da, etxe bat edo bestelako jabetzak hipotekatu

daitezke, baina animaliarik ez. Aldaketa honek batez

ere etxaldeei eragiten die. Esaterako, baserri batean

40 behi baldin badaude, jabeak eraikina eta lurrak hi-

potekatu ahalko ditu, baina abereak ez.

Nahasmena albisteetan

Urtearen hasieratik dago indarrean 17/2021 legea, bai-

na zirriborro moduan dagoen beste lege batekin na-

hasmendua sortu da. Komunikabideetan eta sare so-

zialetan argitaratzen joan dira albiste eta mezu ugari,

txakurrek adibidez nortasun agiria izango dutela edo-

ta ikastaro bat egin beharko dela etxeko animalia bat

izan nahi bada. «Onartu dena 17/2021 legea izan da

eta hori dago indarrean», nabarmendu du Bujandak.

«Baina beste hainbat kontu atera dira, lege baten zirri-

borro batean azaltzen direnak. Hor gauza asko daude

kaxoi batean sartuta, eta jende askok esaten du ez di-

rela onartutako».

Txakurren nortasun agiriaren inguruan, Bujandak

azaldu duenez, Andaluzian martxan dagoen gai bat

da eta bertan txarteltxo bat dute beraien datuekin.

Identifikazio sistema moduan, baina, txakurrentzako

egun indarrean dagoena mikrotxiparena da: «Txaku-

rrek identifikatuta egon behar dute mikrotxip batekin,

sei hilabete dituztenetik aurrera. Irakurgailu baten bi-

dez mikrotxipa irakurtzen zaie eta hor jabearen da-

tuak azaltzen dira: izena, non bizi den eta abar. Anda-

luzian dutenaren antzeko zerbait egingo ote da Espai-

niako Estatu guztian? Bada, jende askok esaten du

hori ez dela bideragarria». 

Albiste izan den beste gai bat ikastaroa egitearen

derrigortasuna izan da. «Txakur bat, edo katu bat edo

txoriak etxean izateko ikastaro bat egitearena plante-

atzen da, baina hori praktikan ez dut uste bideragarria

denik», esan du Bujandak. «Espainiako Estatuan 45

milioi pertsona bizi dira, eta etxe askotan animaliak

daude. Zer logistika beharko ote da hainbeste pertso-

nari ikastaro bat emateko? Nik uste dut hori errealita-

tetik kanpo dagoela». Gai horiek zirriborro batean

daudela zehaztuta, eta lege bihurtuko ote diren ez da-

goela argi nabarmendu du Bujandak: «Iristen bada

lege hori, ikusi egin beharko da zer arau zehazten di-

ren bertan eta orduan eztabaidatuko da horren ingu-

ruan. Bitartean, hobe da ez nahastea jendeari». 

Iñaki Alonso Rajado
'Indio'

"Katemailla ez da jauz,
narkatea da bearrezkoa"

Oargi Mendi Elkartea 

TOLOSA, 2022ko urtarrilaren 21ean

ELKARRIZKETA

«Herritar gehienek egin 
beharko lukete ikastaro bat
animalia bat izan aurretik»
XABIER ARRESE
KANGUNE HEZIKETA GUNEKO ARDURADUNA

Txakur Eredugarria programa ari da lantzen Anoetan eta Tolosan; 
errespetuz jokatzea dela elkarbizitza sustatzeko gakoa esan du.

Iñigo Terradillos Gaztañaga 

Berriki jarri dute martxan Tolosan Txakur Eredugarria

programa, eta 2022an ere emango dituzte aurrera

horren baitako ekimenak. Baita Anoetan ere. Xabier

Arrese Beasaingo Kangune heziketa guneko ardura-

duna da programaren zuzendaria. Animalien eta per-

tsonen arteko elkarbizitza hobetzea du helburu pro-

gramak. Urtarriletik aurrera martxan den eta urtean

zehar aldatzen joango den legediak animaliei eskubide

gehiago aitortzearekin batera, horienganako tratu txa-

rrak gehiago zigortuko ditu. Arresek uste du hutsunea

nabari zela eta aldatzeko beharra zegoela.

Zer da Txakur Eredugarria programa eta zein helbu-

rurekin jarri da martxan?

Duela urte pare bat sortu zen Beasainen. Tolosara ira-

gan urtean iritsi zen. Geroz eta zakur gehiago daude

herriguneetan eta horrek sortzen dituen arazoei kon-

trola jartzea du helburu; batetik, zakurren jabeei zer

egin daitekeen eta zer ezin den egin erakusten diegu;

ariketekin eta jolasekin zakurrekin duten erlazioa ho-

betzen laguntzen diegu; eta laguntzen dugu baita ere,

estimulu handiko guneetan, hau da, soinu eta mugi-

mendu handia egon daitekeen lekuetan lasai egoten.

Zer lanketa egin duzue Tolosan?

Iaz hasi ginen Tolosan Txakur Eredugarria programa-

rekin. Hiru hilabetez proba moduan egin dugu, eta

aurten ere jarraituko dugu. Erantzun oso polita izan

du. Hitzaldi batzuekin hasi ginen zakurren hizkuntza

ulertzeko, eta gero bi taldetan banatuta ikastaro bat

eman dugu.

3.000tik gora zakur daude Tolosan. Nola kudeatzen

da hori?

Ez da erraza. Horrek sortzen dituen arazoei kontrol

pixka bat jarri beharra dago. Orain arte zakurrak eduki

eta nola eduki ez zegoen arautua, ez zegoen neurririk.

Zentzuzkoa da udalek edo erakundeek kontrol pixka

bat jartzea, eta gauzak ordenatzea arazoak ez sortze-

ko. 

Zergatik egin du gora zakurren kopuruak azken ur-

teetan? 

Espero dut bolada kontu bat ez izatea. Oso konben-

tzituta ez dagoen jende askok hartzen ditu zakurrak

eta horrek eragiten ditu arazo gehien. Utzi edo aban-

donatu ere asko egiten dira. Lehen zakur bat hartzen

zuenak garbi zuen horrek berarekin ardura handia ze-

karrela, baina, gaur egun, oso erraz hartzen da zakur

bat. Ez da oso ondo ulertzen zer exijentzia izan ditza-

keen. Opari moduan ere askotan erabiltzen da, eta

horrek haserretu egiten nau.

Etxeko animaliekin lotutako legeak urte hasieratik

aldatu egin dira.

Nik argi dut hutsunea zegoela, eta kontrol pixka bat

jarri beharra zegoela. 

Animaliek aurrerantzean, beste izaera bat hartuko

dute, eta nolabait legeak gehiago babestuko ditu.

Oraingoz oinarrizko puntuak aldatu dituzte, anima-

lien izaerari eta jabetzari dagozkionak, esaterako.

Orain atera duten legea abiapuntua da. Jendearen

erantzuna ikusi nahi dute, eta iruditzen zait hemendik

aurrera asko zorroztuko dutela.

Europako beste lurraldeekin alderatuta animalien-

ganako sentsibilizazioan motz geratzen omen gi-

nen.

Bai. Zakurren munduan, adibidez, asko nabaritzen da.

Zakurrekiko errespetua eta pertsonekiko errespetua

zure zakurra kontrolatua izanik, nabari da sentsibilita-

te handiagoa dagoela herrialde askotan. Ez dakit lege

zorrotzagoak dituztelako den, baina, aldea nabari da.

Badakit toki batzuetan hemen jarri asmo duten ikas-

taroa ere egin beharra dutela animalien jabeek.

Zer helburu du ikastaro horrek?

Kasurik gehienetan esango nuke beharrezkoa dela.

Txakur Eredugarria programa horretan oinarritzen da.

Jendeari erakustea zer izan beharko litzatekeen zakur

bat herrigune batean. Izan ere, desberdina da zakur

bat izatea baserri batean bere lursailarekin. Herri ba-

tean gutxieneko batzuk bete behar ditut, eta horri be-

gira sortu da programa. Zakurrengatik, zakurren be-

harrak ase behar direlako, eta herritarrengatik, elkar-

bizitza eta ordena sustatzeko. Jendeari errespetuz

jokatzen erakusten diogu. Oraindik zehaztu gabe

dago nolakoak izango diren ikastaroak, baina, gaia

hori izango da. Ez da araututa egon orain arte, baina,

normalean zentzuzko kontuak dira lantzen direnak.   

Dendetan ere ezingo direla animaliak saldu esan

dute.

Hemendik kanpo, lurralde gehienetan ez dira saltzen

animaliak dendetan. Ez dute zehaztu oraindik, baina,

ziurrenik egokitutako gune bat beharko du izan ani-

maliak edukitzeko, eta denda batean zaila da anima-

liak baldintza guztiak betez izatea.

Nortasun agiri bat ere izango omen dute.

Berez, erregistratuta daude, eta badago horretarako

sistema bat. Ez dut ulertzen zer lortu nahi duten agiri

horrekin, baina ikusiko da.

Legea aldatu edo zorroztu behar zela argi duzu.

Aldaketa behar zela argi dut, bai. Ez dakit legea amai-

tzen dutenean guztion gusturako izango ote den.

Orain arte norbere ardurapean zaintzen ziren anima-

liak, nahiko era askean, ia araurik gabe. Aurrerantzean

arautuago egongo da.

IRAGARKI LABURRAK

SALGAI. Apotea, zerramak eta sei hilabete inguruko txerrikumeak salgai. 
Interesatuek deitu: 607 668 603 (Joxe Kruz).

Zure iragarki laburra argitaratzeko deitu 943 65 56 95 zenbakira, idatzi ataria@ataria.eus helbidera edo pasa 
Ataria-ko bulegotik (San Esteban, 20. Tolosa). Iragarki guztiak iragarkilaburrak.eus-en.

Marka berri bat, gure 
eskualdearen onena 

lau haizetara zabaltzeko
Plaza Zaharreko turismo bulego berria aurkeztearekin batera, eskualdearen 
marka turistiko berria aurkeztu du Tolosaldea Garatzeneko Turismo Sailak.

Askotarikoa bezain aberatsa da Tolosaldea. Bada nora joan,

zer dasta, zer ezagutu. Baita zer bizi ere. Natura, gastrono-

mia eta kultura dira nagusi; eta sustraiek nola, guztiek dute lurra

jatorri. 

Tolosaldeak bere sustraiak errespetatu, landu eta bere horretan

mantendu ditu belaunaldiz belaunaldi. Baita sustrai horietan oina-

rritutako egitasmo berritzaileak garatu ere. Eta, horrek guztiak,

benetakotasuna ematen dio gure eskualdeari.

Bisitarien begietara autentikoa da Tolosaldea: landa-eremuko

bizitza, euskal kulturaren aniztasun eta berezitasuna, naturagune-

en lasaitasuna edota bertako produktuen kalitatea bertatik berta-

ra ikusi, sentitu eta dastatzeko aukera eskaintzen baitie turistei.

Hain zuzen, hori guztia islatzea da eskualdeko marka turistiko

berriaren xedea.

TOLOSALDEA 
TURISMOA 

SARE 
SOZIALETAN

FACEBOOK: 
Tolosaldea Turismoa

TWITTER:
@tolosaldeaturis

INSTAGRAM:
@tolosaldea

Jon Miranda

A steburuak eta jai egunak jaioterrian

ematen ditu Paulo Iztueta Armendari-

zek (Berastegi, 1941). Hamasei urte dira

unibertsitatean erretiroa hartu zuela

baina jarraitzen du lanean. Bere ibilbidearen ingu-

ruan eta azkena parte hartu duen liburuaren gainean

aritu da TOLOSALDEKO ATARIArekin. Euskaratik, euska-

ragatik eta euskaraz. 

Zein familiatan sortutakoa zara?

Erredione baserrian sortu nintzen eta lehen urteak

han egin nituen. Gero hamar urterekin Tolosako Sa-

kramentinoetara joan nintzen eta lehenengo ikaske-

tak han egin nituen, zazpi bat urtez. Apaizgintzako

karrerako urteak, Arratian egin nituen, Bizkaian. 

Nolakoa zen gerra ondorengo Berastegi?

Gazte atera nintzen herritik. Dena den, esan dezaket,

Erdi Aroko giroa ezagutu nuela. Nekazaritza herri

bat zen, herri oparoa, lur eta mendi onak zituena. Ni

baserrian hazia eta hezia naiz, badakit zer den base-

rrikoa izatea eta lan nekosoa da. Nik euskal mundua

besterik ez nuen jaso. Herrian jendeak erdararik ez

zuen egiten, salbu kaleko batzuk, medikuaren seme-

ak eta horrelako batzuk. Ohituren aldetik mundu be-

rezi bat ezagutu nuen. Orixeren Euskaldunak iraku-

rriz gero bertan aurkituko duzu nire mundua. Nik sin-

tonizatzen dut giro horrekin, nire gaztaroan bizi izan

nuelako.

Erlijioak bazuen pisua garai hartan?

Euskarazko pentsamendu
autonomo eta burujabe baten
alde jardun du lanean bere
ibilbide osoan zehar. Hezkuntza
eta hizkuntza izan ditu langai,
UZEIn eta EHUn; eta Orixe eredu
hartuta, literatura pasio.

«Hizkuntzarekin 
jokoan dagoena 
herriaren arima da»
PAULO IZTUETA ARMENDARIZ 
IDAZLE ETA SOZIOLOGOA 

Pisu ikaragarria zuen elizak. Munduaren konfigurazio

totala zen elizarena. Ezin zinen arauetatik atera, bes-

tela behatzarekin seinalatzen zintuztelako, kolektibi-

tatearen zentzua, bere osotasunean ematen zuen

elizak. Hertsapen ikuspegi bat bazegoen. Kontuan

hartu behar da zein garai ziren haiek: Frankismoaren

bihotzean bizi ginen, konkordatua indarrean zegoen

garaia zen eta orduan pentsaeraren monopolioa eli-

zak zuen. Moderatu egiten zituen eztabaidak. Ni ere

hor hezia izan nintzen. Gerra ondoko Euskal Herri

hura inoiz ez bezala bokazioz beteta zegoen. Baserri

munduko jendeak eskolatzerik ez zeukan, eta gu be-

zalako jendearentzat komentuak ziren ikasbide nor-

malena. Berastegin, lauzpabost ginen nire garaian

seminarioetara joan ginenak. Komentuak beteta

zeuden ni bezalako jendez. Geroago, 60ko hamarka-

da bukaeran etorriko zen krisia. Husten hasi ziren ko-

mentuak eta sekularizazio prozesua hasi zen. Abera-

tsa izan ezean, gu bezalako baserriko semeentzat,

bide hori izan zen modu bakarra ikasi eta pentsa-

menduaren munduan lan egiteko. Gerora baserriko

seme-alaba haiek erakutsi zuten ez zirela besteak

baino tontoagoak. 

Arratiako Areatzan, sakramentinoen komentuan

zeundela ‘Arnas’ izeneko aldizkaria zuzendu ze-

nuen. 

Areatzara joan nintzen urtean bertan sortu genuen

Arnas aldizkaria. Kezkatuak geunden euskararen

Paulo Iztueta A
rm

endariz, B
erastegin.J. M

IRA
N

DA

egoerarekin eta beste hainbat gairekin. Nik zuzendu

nuen aldizkaria 1959tik 1964ra. Txillardegi, Krutwig

eta Juan San Martin bezalako jendearekin harrema-

na bagenuen eta mugimendu handia zegoen. Aldi

berean, Jakin aldizkariko parte ere banintzen. Sintesi

lana egiten zuen aldizkari hark, denak hartzen zituen

pasionistak, karmelitak, sakramentinoak... Esan be-

harra daukat Jakin izan dela fenomeno soziologikoa.

Belaunaldi horrek eman dio euskara batuari indarra

eta hedapen soziala. 

Zergatik erabaki zenuen filosofia

ikasketak egitea?

Bizkaitik Madrilera joan nintzen eta

urtebete egin nuen formazio erlijio-

soa jasotzen, jesuitekin. Handik au-

rrera filosofia ikasketak egitea era-

baki eta Erromara joan nintzen. Bi

urtez han egon nintzen. Vatikanoko

II. Kontzilioaren amaitzear zegoen

garaia zen. Izan nuen okasioa San

Pedro basilika bertatik hori ikusi eta

ezagutzeko. Bi gotzain kaputxino,

Larrañaga eta Olano, ezagunak nituelako izan nuen

aukera bertan egoteko. Txundituta geratu nintzen.

Erromatik oroitzapen izugarri ona daukat. Hasia nin-

tzen doktorego tesia prestatzen eta Friburgora joan-

go nintzela pentsatzen nuen, baina hemendik deitu

ninduten filosofia irakasle aritzeko. Bizkaian aritu

nintzen. Giroa indartsu zegoen une horretan: aber-

tzale mugimendua, langile mugimendua, ETAren he-

dapena... Une kritikoak ziren eta erbesterako bidea

hartu behar izan nuen 1969an. Orduan argi izan nuen

zer egin, Parisera joan eta han Soziologia eta Histo-

riako goi ikasketak egin nituen. 

Doktore tesia ere han idatzi eta argitaratu zenuen.

Erlijioaren soziologiari heldu zenion. Zergatik?

Orduan sekulako krisia egon zen ezker abertzalean.

Garaitsu hartan Jokin Apalategirekin liburu bat ida-

tzi nuen, Marxismoa eta nazional arazoa Euskal He-

rrian (1974) izenekoa. Une horretan zalantza izan

nuen. Unibertsitatean bi irakasle nituen, soziologian

Paul Gaudemar eta historian, berriz, Pierre Vilar eza-

guna. Dudatan egon nintzen nire tesia non kokatu

eta azkenean erlijioaren soziologiari heldu nion. Zer-

gatik? Derion egin zen itxialdian parte hartutakoa

nintzen eta Zamorako apaiz kartzelan preso zeuzka-

tenak kide nituen. Lekuko zuzena nintzen eta doku-

mentu asko neuzkanez alde horre-

tatik heldu nion tesiari: Sociologie

phénomène contestataire au Pays

Basque Sud: l'exemple du clergé

1945-1975. Sekulako arrakasta izan

zuen eta agortuta dago gaur egun.

Frankismo osoa azaltzen dut hor.

Paul Gaudemarrek zuzendu zuen

tesia. Pena ikaragarria izan nuen

Pierre Vilarrengatik, hark interesa

handia baitzuen Apalategik eta

biok ateratako liburu horretan.

Proposatu zidan Sorbonan biga-

rren tesi bat egitea, baina zoritxarrez, ez zen posible

izan.   

Pentsamendu zientifikoa euskaraz lantzeko oina-

rriak jartzen jardun duzu zure ibilbide guztian. 

Bai. Hori izan da nire obsesioa. Barandiaranek, Mitxe-

lenak, Laffitek, Lekuonak eta horiek guztiek euska-

raz ere idatzi zuten, baina gehienbat erdaraz jardun

zuten. Soilik euskaraz aritu zirenak Jokin Zaitegi eta

Nikolas Ormaetxea Orixe izango ziren. Gure intelek-

tualak ziren horiek zergatik egin zuten erdaraz? Nik

argi nuen ez zegoela zer eginik euskaraz ez baziren

lanak egiten eta goi pentsamendua euskaraz lantzen

ez bazen. Ordura arte euskarak lekua zuen soilik

ipuinetan eta literaturan, bazirudien gure hizkuntzak

zientziarako ez zuela balio. Horregatik garbi ikusi

nuen nik euskarak prestigioa behar zuela. Krutwigi

ASTEKO GAIA 

ikasi nion hori. Oso figura garrantzitsua izan zen,

arraroa bera bezalakoxea, baina ekarpen handia egin

zuena. 

Erbestetik iparraldera bueltan ‘Zabal’ aldizkaria

sortu zenuten. Euskal intelektualen kokaleku eta

erreferente izan zela uste duzu?

Bai. Parisen izan nintzenean beste zerumuga bat za-

baldu zitzaidan. Pentsamendu akademikoarekin,

marxismoarekin, antropologiarekin edota hizkun-

tzalaritzarekin elkarrizketan jarri nintzen eta begiak

zabaldu zitzaizkidan. Ikusten nuen nire mundu erli-

jiosoa zabaldu beharra nuela. Kultura askotariko

mundua da eta gure herrian bide berriak zabaltzen

ari ziren. Argi nuen pentsamendu autonomoa sortu

behar genuela. Jakin aldizkaria nahikoa ahul zebilen

orduan eta oraindik atxikia zegoen mundu erlijioso-

ra. Nik nahi nuen aldizkari bat sekularra eta dagoe-

neko Iparraldean bizi nintzela sortu nuen Zabal. Poli-

ki-poliki hegoaldeko jendea batzen joan zen eta 20-

30 laguneko taldea osatu zen. Han sortu zen

pentsamendu modernoa, han sortu zen feminismoa,

ekologismoa, marxismoa eta sekularizazio prozesu

guztia. Zabal hartatik sortu zen gero Elkar. Hiru katu

ginen saltsan genbiltzanak, Fermin Jaka, Jokin Apa-

lategi eta ni neu.    

Hain zuzen, euskarazko unibertsitateak beharko

zuen euskarazko materiala sortzen jardun zenuen

zuk UZEIn, 1977tik 1989rako tartea.

Unibertsitaterako euskarazko materiala prestatu be-

harra zegoela ikusi genuen. Nik aspaldiko denbore-

ASTEKO GAIA 

tatik banuen idazteko erraztasuna. Zientzia adar

guztietan lexiko espezifikoa landu eta jakintza ez-

berdinekin lotutako testuen corpus bat sortu beha-

rra zegoen. UZEIn hiru edo lau hizkuntzetara sortu-

tako hiztegiak egin genituen, 200 baino gehiago.

Baina horrekin batera, gai bakoitzari lotutako tes-

tuak sortu genituen. Ni politika eta filosofia arlokoak

landu nituen. Asko idatzi genuen, minimo bat sortu

arte. Talde lan handia egin genuen. Prosa akademiko

berria ez litzateke existituko urrats horiek aurretik

egin izan ez balira. 

Erretiratu bitarteko urteak EHUn eman dituzu lane-

an. Zein esparrutan aritu izan zara lanean?

Hezkuntzaren soziologiaren esparruan ibilia nintze-

nez, departamendu horretan aritu nintzen lanean

hogei bat urtez. 66 urterekin hartu nuen erretiroa,

sasoikoa nengoen bitartean.

Literatura izan da zure beste esparru kuttuna. Lite-

ratura eta ‘Orixe’. Zein izan zen zuretzat Nikolas Or-

maetxea?

Hasteko idazle bat. Nire ustez, niri gehien irakatsi di-

dana euskaraz eta euskararen mundua barrutik eza-

gutzen. Orixek ikaragarri zekien euskaraz. Hamazaz-

pi urte arte Uitzin bizi izan zen eta artzain hizkuntza

hori hain ondo menderatzen zuen, ikaragarrizko

esaldiak sortzen zituela. Kapaz zen San Agustinen

aitortzak hartu eta euskaraz hark latinez bezain

ondo emateko. Gaitasun handia zuen eta izugarri

ondo menderatzen zuen euskara. Orixe hirukia zen

eta ama ez ezagutu izanaren barruko mindura ho-

rren isla da bere poesia. Poesia liriko eta mistikoetan

bere bihotza uzten du agerian. Poema onenak er-

bestean egiten ditu, nire ustez. Gero Euskaldunak

lana ere ederra da, hemengo ohiturak eta horrelako-

ak bilduz, etnografia lan mardula eman zuen. 

Nik idazleetan gehiena Orixe ezagutzen dut. Sa-

kon aztertu nuen bere obra, bere jaiotzaren mendeu-

rrenaren harira hasi nintzen haren inguruko lana

prestatzen. Askogatik bera izan da onena, niretzat

behintzat. Lizardiren maisua izan zen Orixe eta baina

nire ustez hizkuntza nahikoa gordina zuen Lizardik,

heldugabea, berdea. Lauaxetak ere bai. Gehiago

bortxatzen zuten hizkuntza, nahiz eta poeta onak

izan. Autore gehiago ere badaude, niretzat ereduga-

rriak izan direnak. Horietako bat, Berastegi bertako

Txomin Jakakortajarena, euskaraz asko zekiena. Irri

poesia fenomenala da. Gero garbizalekeria horretan

sartu zen eta azkeneko fasean ez nuen hain gustu-

koa izan. Gainerakoan, Mitxelena oso zehatza zen

bere lanetan, beste estilo batean. Zaitegi ere ona

zen. Eta konparazioetan sartu gabe, beste garai ba-

tean eta beste estilo batean, Axularrek txunditu egi-

ten ninduen.   

Zuk zeuk ere poesia landu izan duzu. Bi poema libu-

ru idatzi zenituen bere garaian. Utzita al daukazu?

Bai. Abantaila bat genuen, sakramentinoek medita-

zioak egiten genituen eta liburu erlijiosoak behar

izaten genituen horretarako. Autore zaharrak handik

ezagutzen nituen nik eta bagaje

hori baneukan. Poema batzuk Ma-

drilen egin nituen Areatzatik hara

joan nintzenean eta beste batzuk

Erroman eta bi horiekin liburu bat

atera nuen Ibiltari izenekoa. Joxe

Azurmendi ere Erromara joana zen

nire urte berean eta Juan Mari Le-

kuona ere han zegoen. Han egin

genuen bat hiruok. Lekuonak egin

zidan, esate baterako, liburuaren

hitzaurrea. Asko maite ditut or-

duan idatzitako nire poema horiek,

garai hori nire aro existentzialista-

ren lekuko baitira. Oroitzapen onak dauzkat. Erbes-

tetik bueltan, esperientzia haiek bizi ondoren idatzi-

takoa da Herbestean, 1979an Irun Hiria Saria eskura-

tu zuena poesia arloan. Ez dut jarraitu izan literatura

idazten. Hor bukatu nuen nire jarduna, eta ibilbide

akademikoari heldu nion bete-betean. Idatzi izan di-

tut beste mota bateko liburuak eta poz handia eman

zidan, adibidez, Intelligentsia kimatuaren orbelak li-

buruak. Lan honek, saiakera arloan, Irun Hiria Saria

eskuratu zuen 1996an. Euskal pentsamenduaren

mundua zein egoeran zegoen esplikatu nuen saiake-

ra horretan. Herri emigratu baten pentsamendua

izan da gurea. Euskal Herriak sekula unibertsitaterik

izan ez duenez, euskaldunak eta elitekoak izango zi-

renak Zaragoza edo Salamancara joango ziren. Men-

dez mende emigratutako pentsamendua izan da gu-

rea. Nik bertako pentsamendu autonomoaren alde

egin beharra zegoela argi nuen. Ikusi nahi nuke zuek,

hurrengo belaunaldiek noraino eramango duzuen

hori guztia.  

Zein bizimodu daramazu orain?

Konpromiso handiak alde batera utzita dauzkat. Adi-

narekin erreflexuak galdu egiten dira eta nahiago

dut apartexeago ibili. Gainerakoan asko irakurtzen

dut eta idatzi gutxiago. Ahal

dudan neurrian jendearekin

egoten naiz eta laguntza

ematen diet eskatzen didate-

nei. Semea daukat irakasle

eta harekin interlokuzio de-

zente daukat. Hona Beraste-

gira ere maiz etortzen naiz,

harreman ona daukat bertako

jendearekin. Iruditzen zait

udalean-eta jende jantzia da-

goela eta zorionak eman nahi

nizkieke, ez dudalako hori

edozein herritan ikusten.

«Mendez mende
emigratutako 
pentsamendua 
izan da gurea. 
Nik bertako 
pentsamendu 
autonomoaren 
alde egin beharra 
zegoela argi nuen»

BOTEREAREN AZTERKETA 
LIBURUGINTZATIK

tsitateek egindako argitalpenen %80 gaztelaniazko

tituluak dira. 

Administrazio publikoetako erakundeek 2011-2019

epealdian egindako argitalpenetan ere egoera ber-

tsua da, lanen %17,9 soilik atera dira euskaraz. Duten

historiagatik eta euskalgintzaren aldetik egin duten

ekarpenengatik kultura erakunde pribatuen azterke-

ta ere egin du Iztuetak. Argitara emandako 383 titu-

luetatik euskarazkoak %60,6 izan dira, gaztelaniaz-

koak %15,9 eta elebidunak %23,8. «UEU/Uztaro eta

UZEI bi erakunde hauek izan dira, batez ere hauek,

bakoitzak bere arlo espezifikoan, euskalgintza eta

euskal pentsamendu akademikoaren esparrua landu

eta bultzatu dutenak. UZEIren sorrerak eta ekarpe-

nak sekulako iraultza suposatu du euskararen nor-

M
anu Robles Arangiz eta Iparra-Hegoa fun-

dazioek Hego Euskal Herriko eliteak. Bote-

rearen azterketa liburua argitaratu dute.

Jon Diaz Egurbide irakasleak koordinatu du publika-

zioa eta Elitist Britain 2019 dokumentua jarraituz,

meritokraziaren ereduan oinarritu dira lana egiteko.

Guztira, 5.500 erregistro jaso dituzte eta hamar arlo-

tan sailkatu: politikoak, goi-karguak, erakunde publi-

koak, kultura-erakundeak, komunikabideak-media,

enpresa publikoak, enpresa pribatuak, eragin handi-

ko emakumeak, artistak-mundu sortzailea, eta kiro-

la. Lehen atal batean bildutako datu horiek xehe-

xehe ematen ditu Diazek, eta bigarren atalean, arlo

ezberdinetako adituek datu horien irakurketa egiten

dute. Goi mailako irakasleak dira guztiak, tartean

daude, Iñaki Goirizelaia, Joseba Agirrezkoenaga,

Ane Larrinaga, Baleren Bakaikoa, Iñaki Zabaleta

edota Josu Amezaga. «Horietako batzuk nirekin te-

siak egindakoak dira. Aspaldiko ezagunak ditut eta

esan beharra dago ia mirakulua dela hainbeste jen-

dek baiezkoa eman eta parte hartzea» aipatu du Iz-

tuetak. Liburuaren hitzaurrea ere berak prestatu du.

«Eliteaz dihardugunean, zehazki elite politikoaz,

ekonomikoaz eta politikoaz dihardugu. Azken hau

da, hain zuzen, pentsamenduaren produkzio, erre-

produkzio eta zabalkundearen kontrola daraman

taldea», dio Iztuetak. 

Aipatutako libururako, Euskal kulturgintza eta li-

burugintzaren egoera 2010eko hamarkadan ikerketa

sakona egin du Iztuetak. «Ikusi ahal izan dut, besteak

beste, Espainiako Estatuan 2018an ez fikziozko tes-

tuek zutela lehentasun nabaria (%43,1). Euskal He-

rrian, aldiz, %15,07ra jaisten da ehunekoa. Ekarpena

testu ez-unibertsitarioetan eta haur eta gazteentza-

ko sailetan metatzen da. Hor nabari da ondoen nola

pentsamendu akademikoaren ahulezia ematen den

euskara bezalako hizkuntza minorizatuetan». Iztue-

tak jaso duenez 2011tik 2019ra Euskal Herriko uniber-

ASTEKO GAIA

malizazio prozesuan eta meritu hori, neurri handi ba-

tean, Joseba Intxaustiri zor zaio. Ahalegin paralelo

honetan kokatu behar da, halaber, Elhuyar taldearen

lana. Euskalgintza akademikoak, beti ere maila pri-

batuan, UEU/Uztaro eta UZEIn ditu bere arnasgune

hautatuak. Hortik doa euskal pentsamenduaren lan-

keta eta dinamika». 

Iztuetaren ustez EHUk ez du landu pentsamendua

euskaraz, «hartzaile gehiago izan da sortzaile bai-

no». Elebitasun desorekatuan

ikusten du gakoa irakasle eta so-

ziologoak: «Kultura akademikoa

gaztelaniaz erreproduzitzen ja-

rraitzen dugu neurri handi bate-

an. Estatu baten babesa duten

hizkuntza nazionalek oso ondo

zaintzen dute ekoizpen zientifi-

ko-akademikoaren esparru za-

bala osatzen duten ez-fikzioaren saila, hor eskola-

tzen baitira gizarte egiturak kontrolatzen dituzten

goi agintari publikoak».

Murgiltze ereduez

Liburuan irakaskuntza ez-unibertsitarioan euskara-

ren ezagutza ere aztertu dute. 2020-2021 ikasturte-

ko datuen arabera D ereduan eskolatzen da ikasle-

riaren %67,1. «Lerro horretatik elikatzen da unibertsi-

tate ikasketak euskaraz egiteko ikasle berriek egiten

duten eskea. Bego hori esana. Baina esaten ez dena

da, Lanbide Heziketako ikasle gehienek gaztelaniaz

burutzen dituztela beren ikasketak, %18,1 baino ez da

D ereduan eskolatzen». Sare publikoan eta priba-

tuan eskolatzen diren ikasleen kopuruak antzekoak

izanagatik, Iztuetak dio, publikoak eskolatzen duela

gehien euskaraz (%63) eta pribatuak gutxien (%37).

Eztabaida pil-pilean ikusten du Iztuetak. «Segre-

gazioarekin bukatzeko sare publikoaren aldeko ol-

dea kalean da; Ikastolek beren eredu pedagogikoa-

ren aldeko aldarria egin dute, murgiltze metodoa al-

darrikatuz; legeria berri baten aldekoak ere

badira...». Eleaniztasunaren ereduak porrot egin

duela uste du Iztuetak, «eman beharrekoak eman

ditu». Bere ustez, gaur gaurkoz egiazko elebitasune-

rako bidea oztopatzen dutenak elebakar erdaldunak

dira. «D eredua ozta-ozta heltzen da ikasleriaren er-

dia euskalduntzera. Porrot egin du orain artekoak.

Euskaldunagoak atzera egin du. Kontua da botere

autonomikoak bere garaian irizpide pedagogikoa

erabili ordez politikoa ezarri zuela eta geroztik on-

dorioak pairatuz gatozela». 

Arazoari neurriko aterabidea

ematea proposatzen du beraste-

giarrak, funtsean aterabide politi-

koa. «Egun indarrean dauden ere-

duak gainditutzat emanda, lege-

ria berri bat eraiki eta murgiltze

metodo bat ezartzea proposa-

tzen dut, garai batean Israelen he-

breerarekin egin zen bezala, edo hurbilago Finlandian

suomierarekin egin zen bezala. Berrogei urte pasa eta

gero, ataka berean trabatuta jarraitu behar al dugu?

Zer eragozten du euskararen normalizazio soziopoli-

tikoa? Agian, beste ezerk baino gehiago, bortxa sin-

bolikoak? Zementuan gastatu ordez, inbertsio ekono-

mikoa egin beharko luke klase gidari horrek baldin eta

sinesten badu herri euskaldun batean. Hizkuntzarekin

jokoan dagoena herriaren arima da». 

Azken hilabeteetan eztabaidatzen ari diren hez-

kuntza ituna kezkaz ikusten du Iztuetak. «Ez zait iru-

ditzen konbentzimendua dagoenik, argi ikusten du-

gunik herri oso bat dela euskaldundu beharra dago-

ena. Egongo al da protesta bat? Esnatuko al gara?

Nahikoa al dira Berria, tokian tokiko aldizkariak? Ni-

retzat ez dira nahikoa. EKB guk sortu genuen, UZEIn

genbiltzala, bestek beste, alfabetatze eta euskaldun-

tzean bikoizketak egiten hasi zirenean. Orain Kon-

tseilua dago, baina nahikoa al da horrekin? Ez du

merezi estatu bat edukitzeak estatu hori ez bada

euskalduna. Nik hainbeste urtetan ez dut horretara-

ko borroka egin».  

«Kultura akademikoa
gaztelaniaz 
erreproduzitzen 
jarraitzen dugu 
neurri handi batean»

ASTEKO GAIA 

17

E gutegia aldatu dugu. 2022an gaude jada, gure

egutegi gregorianoaren arabera, baina egutegien

zifra gehiago ditugu. Juliotarraren arabera, 6735.

urtea da. Egutegi hebrearra, 5782. Islamiarra, 1443an. Txi-

natarra, 4720. Budista, 2588. Maya egutegia, 5138. Zenbaki

horiek guztiek aniztasuna errespetatzera garamatzate.

Gure giza-bizitzarako beste hitz giltzarri bat: aniztasuna,

globalizazioa, aniztasuna gure Euskaditik. Ikuspegi oroko-

rra, baina tokiko ekintzan. Erretiratuta egon arren, garran-

tzitsua iruditzen zait une zail hauetan egiten duzuen/du-

gun lana.

Bizitzak aurrera jarraitzen du, baina gakoa txinparta jartzea eta eguneroko bi-

zitzan dugun onena egitea da. Maiz erabiltzen ditugu ezer esaten ez duten esa-

molde hain generiko eta etereoak. Ideia handi guztiak, hala nola zoriontasuna,

bakea, justizia, elkartasuna, anaitasuna, eta abar, baldin eta ez badute errealiza-

zio zehatzik aurkitzen harremanetan jartzen naizen gizon-emakume bakoitza-

rengan, gutxi balio dute, edo are okerrago, hitz hutsak izan daitezke, adierazten

duten utopia gutxiesten dutenak.

Batzuetan pentsatzen dut bizitza piano bat bezalakoa dela. Tekla zuriek une

zoriontsuak irudikatzen dituzte, eta beltzek, une tristeak. Biek ematen diote mu-

sika bizitzari. Bizitza pozez eta tristuraz egina dago, une positiboz eta negatiboz,

argi-itzalez, eta dualtasun hori errealismoz eta lasaitasunez onartu behar da.

Bestela, ilusoak edo derrotistak izango gara, eta bi jarreretako bat ere ez da zu-

zena. Beti pentsatu izan dut bizitzea opari bat dela, hau da, bizitza erdi opari eta

erdi zeregin dela. Esker ona eta lana da gure existentziaren sintesia.

Onartzen dut garai zailak bizi ditugula arrazoi ekonomiko eta pandemikoenga-

tik. Askatasuna hitzak elkartasuna ekarri behar du. Funtsezkoa da kutsatzeko eta

arrisku publikorik ez izatea. Eskerrak eman nahi dizkizut jaso dugunagatik, eta

falta den beste edalontzi erdia argitasun, ahalegin eta tinkotasunez betetzen ja-

rraitu behar dugu. Txertaketa herritartasun, elkartasun eta koherentzia-ekintza

bat dela uste dut. Hori lantzea eta zaintzea askatasun solidarioa eta zibikoa

errespetatzea da. 

Behealdeko edalontzi erdia besteengandik jaso duguna da, eta goiko edalon-

tzi erdia guk egiten dugun lanaren eta ahaleginaren emaitza.

Aurreko batean, lagun zahar batek erresilientziaren beharraz eta pazientzia

historikoaren balioaz hitz egiten zidan, baina berak pazientzia azpimarratzen zi-

dan: bake+zientzia (pax-scientia) binomioarekin. Bai, egia handia!

JOXE AGUSTIN
ARRIETA 

EGIGUREN 
ERRETIRODUNA

Egutegi berria

Batzuetan 
pentsatzen dut
bizitza piano
bat bezalakoa
dela. Tekla 
zuriek une 
zoriontsuak 
irudikatzen 
dituzte, eta 
beltzek, une
tristeak.

Urteak dira litera-

tura-tertuliak le-

hen aldiz bizitu

genituela etxeko-

ok. Orduko hartan, alabak haur

zirela, orain herriko liburutegiaren izena hartu duen

abizen bereko ikastetxean piztu zen lehen txinparta

guretzat. Pedro Mari Otañoko mediatekako hormen

artean biltzen genituen alaben iritzi lotsatiak, haien

ikaskideen beldur naturalak, irakasleen eta, bereziki,

parte hartzen genuen gurasoon pozarekin batera.

Geroztik, askotan baliatu ditugu bizitzeko ipar gisa

artean izendatzen ere asmatzen ez genituen emo-

zioen kikili-salda hartatik edandako bitamina-tantak.

Gaur egun, berriz, euskarazko letren zopa haren

lapikoari ere pizten diogu su txikia Plazida Otaño li-

burutegiko sukalde berrian, hiruhilekoan behin Nitik

gurako zubia eraikiz. 

Izan ere, behin liburua nork bere txokoan, epelean,

irakurrita, herriko irakurle taldean partekatzen dugu.

Han ematen diogu segida tertuliarako beti pronto

agertzen garen kuadrilla osatzen dugun hamaika la-

gunek. Besteek zer ulertu duten entzuten dugu eta

hala, esanahia eraikitzeak eta zentzua sortzeak, ba-

nakakoa izateari uzten dio, ezinbestean kolektibo

bihurtuz. 

Saio gehienetan gainera, hizketarako abiapuntu

hartzen dugun liburuaren idazlea bera gurekin izan

ohi denez, horrek bide ematen digu (irakurleoi zein

idazleei beraiei) komunitate txiki bat osatzearen

onurak bizitzeko. 

Nolanahi ere, badirudi irakurzaletasuna bultzatze-

ko trikimailu magikoena ez dela irakurle taldeen di-

namika hau. Ikusi besterik ez dago bestela zein adin

tarteren bueltan gabiltzan gerturatzen garenak:

izango da tartean 30 urtekoren bat edo beste, baina,

gehientsuenak 50 urteren ingurumarian edota hortik

gora gabiltza. Esan gabe doa, emakumeak garela

guztiak, oro har; saio pare batean etorri diren hiruz-

palau gizonezko salbu.

Hara zer diren kasualitateak, ordea. Lerrootan

ideia hauek kontatzen nenbilela, Irakurle taldeko me-

zua jaso dut telefonoan. Aforoa bete da Amets Arza-

llusekin batera, Miñan abiapuntu hartzera goazen

hurrengo tertulia-egunerako. Gainera, ozta-ozta,

baina lekurik gabe geratu naizela jakinarazi didate. A

ze mina. 

Alaba etxeratu denean, baretu zait, hala ere. Izena

eman omen du Miñanen tertuliarako. Alegia, lekukoa

hartu duela lekua kendu didan arren. Ez da sendabi-

de txarra.

Beraz, aforoak gainezka egin duen honetan, akaso,

borborka hasiko da kikili-salda bitamina berriak sor-

tuz. Ezin jakin, baina, eutsi diezaiogun bizirik txin-

partari. Izan ere, badakizue, eltzea sutan probatzen

omen da. 

‘Overbooking’a Plazida
Otaño liburutegian

MAIDER 
BARANDIARAN

NITIK GURA

Nolanahi ere, badirudi irakurzaletasuna bultzatzeko trikimailu 
magikoena ez dela irakurle taldeen dinamika hau. Ikusi besterik ez dago

bestela zein adin tarteren bueltan gabiltzan gerturatzen garenak.

Jada eman diogunez
egutegiari bira,
urte bat bukatu da (e)ta
beste urte bat hasi da
datorkigun urte eta
aukera denen harira,
hamaika helburu jartzen
hasten gara denok di-da:
dieta egiten hastea,
joatea kiroldegira…
horiek amaitzen dira
erroskoari begira
dirua ez dela poza
badakigu, baina tira,
poza ematen dutenak
oso garestiak dira.

BERTSOA

22

Urte berriko helburuak

BEÑAT MATEOS 
ZEBERIO

HARITUZ-EKO KIDEA

erlijiosoa dutela. Sinestunek
fedea animazio-teknika origina-
len bidez adierazi dute eta tek-
nika hauek bere horretan
jarraitu dute. Hori bereziki argia
da gabonetako aldian, I Teatrini
della Fede-rekin lehen aldiz aur-
kezten dira animazioteknika ho-
riek. Erakusketa Erdi Arotik
Bigarren Mundu Gerraren arteko
herrialde batzuetako tradizioen
inguruko dokumentu eta argaz-
kiez osaturik dago. Topic-eko
Anbiguan.
Abenduaren 16a arte. Biniloko
diskak eta txotxongiloak erakus-
keta. Lleidako Txotxongilo Zen-
troak binilozko diskoen eta
txotxongilo munduaren arteko
harremana islatzen duen erakus-
keta berezi bat ekarri du Topic-
era. Bertan, txotxongiloei
erreferentzia egiten dien hain-
bat binilo karatulen bilduma es-
kaintzen ditu bakoitzaren
musika entzuteko aukerarekin
batera.

ZIZURKIL
SOLASALDIA

19:00. Jakoba Errekondoren egu-
tegiaren aurkezpena. Ilargiaren
egutegia 2022. Iriarte kultur
etxean.
ERAKUSKETA

Urtarrilaren 27a arte. Motxila ibil-
tariko misioan egindako Superhe-
roiak erakusketa, Plazida Otaño
liburutegian.

LARUNBATA
URTARRILAK 22

ALEGIA
GKSk antolatuta, Alegiako gazte-
txean. U29an Bilborako deia egi-
nez. 
18:00. Pintxada. 
21:00. Afaltzeko tartea. 
22:00. Kontzertua. Nikotina Stepi,
Selektah eta Little, Martin Selek-
tah. 

OSTIRALA
URTARRILAK 21

ALKIZA
ERAKUSKETA

Otsailaren 10a arte. Ur Mara mu-
seoan ikusgai dago Joseba Agi-
rrezabalaga artistaren Blktk
izeneko erkausketa. Sormenaren
Kabia bekarekin egonaldia egin
du Alkizan artista azpeitiarrak eta
egitasmoaren barruan egindako
lanak dira ikusgai daudenak. Ur
Marako negutegian.

ASTEASU
AURKEZPENA

19:00. Lurtaroren aurkezpena. To-
losalderako kontsumo eta ekoiz-
pen kolektiborako proposamena.
Udaletxeko ikus-entzunezko are-
toa.  

LIZARTZA
BATZAR IREKIA

19:00. Otsolar dantza taldeak ba-
tzar irekia proposatzen die herri-
tarrei, egungo egoeraren
araberako inauteriak antolatzeko
asmoz. Udal aretoan.
DENBORALDI HASIERA

20:00. Txotx denboraldiaren ha-
siera Lizartzako Goikoetxea sa-
gardotegian.

TOLOSA
ANTZERKIA

20:30. Gu primer! antzezlana,
Xentimorik gabe konpainiarena
Leidor antzokian. Musika eta
umorea lagun ariko dira oholtza
gainean Ramon Agirre, Inazio To-
losa eta Nerea Gorriti.
KONTZERTUA

22:00. Lukiek eta Rumbling Lips
taldeen kontzertua, Bonbere-
nean.
ERAKUSKETAK

Urtarrilaren 30a arte. Jakina da
txotxongiloek segur aski jatorri

Ondoren. Pintxada. 
01:00. Itxiera.

ALTZO
IKASTAROA

09:30. Euskal Herriko historiaren
errepasoa Gaizka Arangurenekin.
Altzoko Udalak eta Kultura Ba-
tzordeak sustaturik. Ikastaroa lau
larunbatetan luzatuko da (urtarri-
lak 22, otsailak 12, martxoak 5 eta
martxoak 26). Jarduera atsegina
eta parte hartzailea izango da.
Aurrez izena ematea beharrezkoa
da: kultura@altzo.eus (20 euro).
Hamabi gaietan banatuta aurkez-
tuko du Euskal Herriko historia
Arangurenek Baskoniatik Iruñera
(500-900) gaiarekin hasi eta Bu-
rujabetzaren galeratik 'foruak'
deituriko errautsetara. Euskal
imajinario kolektiboa bitarte. Ba-
tzarremuño kulturunean.

TOLOSA
GIPUZKOAKO KOPA

09:00-14:00 eta 15:30-20:00. Gi-
puzkoako Kopa Igeriketa Txapel-
keta, Usabal kiroldegian.
ELKARTASUN BRADERIE

10:00-18:00. Amarozko Elkarta-
sun Braderie. Amarozko bolato-
kian.
MINTZA TONBOLA

11:00-13:00. Galtzaundi euskara
taldeak antolatuta, Mintza Ton-
bola. 50 saritik gora lortzeko au-
kera. San Frantzisko eliza parean.
BERTSO JAIALDIA

18:00. Ataria Bertso Jaialdia
2022. Oihana Iguaran, Maialen
Lujanbio, Amets Arzallus, An-
doni Egaña, Nerea Ibarzabal eta
Iker Zubeldia. Gai jartzailea:
Amaia Agirre. Leidor antzokian.
*Irakurri erreportajea 26-29
orrietan.
TITIRESZENA

18:30. Topic-en Asturiasko Teatro
Plus taldeak Pan lana eskainiko
du gaztelaniaz bost urtetik go-
rako umeentzat.
KONTZERTUAK

22:00. Seiurte eta Mentah tal-

deen kontzertua, Bonberenean
izango da.

ZIZURKIL
TAILERRA

10:30. Serigrafia tailerra. Herribizi-
gune elkarteak antolatu du. Doa-
koa da, baina aldez aurretik izena
eman beharra dago herribizi-
gune@gmail.com helbidera ida-
tzita. Iriarte kultur etxean.

IGANDEA
URTARRILAK 23

ALEGIA
MENDI IRTEERA

08:00. Intxurre taldearen mende
erdiaren ospakizunen barruan,
mendi irteera egingo dute. Lan-
gaurrera bisita egin eta ondoren
elkartean hamaiketakoa egingo
dute.

LEABURU-TXARAMA
AURKEZPENA

11:30. Angel Arrospide. Gizona eta

bere aizkora liburuaren aurkez-
pena. Alvaro Bermejo eta Joseba
Urretavizcaya. Leaburuko fron-
toian.

TOLOSA
GIPUZKOAKO KOPA

09:00-14:00. Gipuzkoako Kopa
Igeriketa Txapelketa, Usabal kirol-
degian.
ELKARTASUN BRADERIE

10:00-14:00. Amarozko Elkarta-
sun Braderie. Amarozko bolato-
kian.
IPUIN KONTAKETA

12:00. Erdi Aroko ipuin magikoa
ikuskizuna, Oliver Magoa eta Liu-
baren eskutik, Leidorren. 1385
urtea da, Euskal Herriko urrutiko
txoko bateko plaza batean koka-
turik, erregearen omenezko urte-
roko jaiak ospatzen dira. Bertan,
trobadore batek aurkeztuko ditu
musika-ikuskizunak egingo dituz-
ten artistak. Suge xarmangarri
bat, pozima saltzaileak, trilero bi-
kote bat, sorgin magikoa, titiritero
dibertigarria, sorgina printzes
eder baten ondoan, nekazari bi-

kote bat magia deskubritzen.
Dama baten eta zaldun baten ar-
teko ihesaldia, aparatu handiekin
egindako Erdi Aroko amaiera
ikusgarria.

ASTELEHENA
URTARRILAK 24

AMASA-VILLABONA
MAHAI IREKIA

18:00. Euskaran ados! mahai ire-
kiaren batzarra, udaletxeko batzar
aretoan.

TOLOSA
ELKARRETARATZEA

12:00. Eskualdeko pentsionistek
elkarretaratzea deitu dute pentsio
duinak eskatzeko. Udaletxe au-
rrean.

ZIZURKIL
IKASTAROA

15:30. Diseinatu zure loradendako
erakusleihoa ikastaroa. Urtarrila-
ren 17, 24 eta 31an. 80 euro. Idoia
Lizeaga irakaslearekin. Informa-
zioa eta izen-ematea:
fraisoro@fraisoroekola.eus edo
943 692166.

ZINEMA

¡CANTA! 2

Larunbata (17:00) eta 
igandea (17:00).  

Amasa-Villabona, Gurea.

VALENTINA

Igandea 
(17:00).

Tolosa, Leidor.

SEIS DIAS CORRIENTES

Larunbata (19:00), igandea
(21:30) eta astelehena (19:00). 

Tolosa, Leidor.

MADRES PARALELAS

Larunbata (21:30) eta 
igandea (19:00).
Leidor, Tolosa.

EL AMOR EN SU LUGAR

Larunbata (19:30), igandea
(19:30) eta astelehena (20:30).

Amasa-Villabona, Gurea.

OHARRA. 
Aldizkaria inprentara
bidaltzerako indarrean
zegoen eskualdeko
agenda da honakoa.
Jakina denez 
COVID-19ak unean uneko
aldaketak sortu ditzake.

DENA BETE 
NAHI ETA EZIN 
Iguaran, Lujanbio, Arzallus, Egaña, Ibarzabal eta Zubeldia 
bertsolariekin ‘Tolosaldeko Ataria’-k urtero antolatzen duen
bertso jaialdia izango da, bihar, Tolosako Leidor antzokian.

Eneritz Maiz Etxarri

L eidorreko eserleku guztiak ezin izango

dira bete biharko bertso jaialdian. Biga-

rren urtez, osasun neurrietara egokitutako

bertso jaialdia antolatu du TOLOSALDEKO

ATARIA-k. Oihana Iguaran, Maialen Lujanbio, Amets

Arzallus, Andoni Egaña, Nerea Ibarzabal eta Iker Zu-

beldia bertsolariak igoko dira oholtza gainera, eta

saioaren gidari lanak Amaia Agirre gai jartzaileak

egingo ditu.  

Sarrera guztiak salduta daude, eta ez da leihatilan

sarrerarik izango. Sei bertsolari eta gai jartzailea ohol-

tzan. Eta parez pare 500 pertsona inguru. Saio «kuttu-

na» da bertsozale askorentzat TOLOSALDEKO ATARIA-k

Harituz bertsozale taldearen eta Galtzaundi euskara

taldearen laguntzarekin eta Tolosako Udalaren babe-

sarekin antolatzen duen bertso jaialdia. 

Urteko lehen hitzordu garrantzitsuetako bat izan ohi

da. Mimoz landua. Gai serioak eta umoretsuak. Haus-

narketarako bide ematen dutenak, eta barrea eragiten

dutenak. Betiko moduan pare bat orduko saioa izan-

go da.

Sarrerak erosita dituztenei puntualtasuna eskatzen

diete antolatzaileek. Leidorrera sartzeko ateak

17:15ean zabalduko dira, eta jendeari denborarekin

etortzeko eskatu nahi zaio. 18:00etan hasiko da

saioa, eta puntual hasiko dela ohartarazi dute. Osa-

sun egoerak eskatzen duen moduan, sarrera duten

guztiei Leidorrera sartu ahal izateko COVID ziurtagi-

ria eskatuko zaie, eta eskura izatea eskatzen da jen-

dearen ilara ahalik eta azkarren pasatzeko. 

Behin ateak irekita «lasaitasunez» ibiltzeko eska-

tzen zaie bertsozaleei; sarrerak zenbakituak direnez,

bakoitza bere lekuan eseri beharko da. Eta saioak

irauten duen bitartean nahitaezkoa izango da mas-

kara jantzita izatea. Behin saioa amaitzean, atzeko

ateetatik atera beharko da, eta txandak errespetatuz

atera beharko da, pilaketak ekidinez.

Ohikoa da Bertsoa.eus-ek saio guztia grabatzea,

eta aurten ere horrela izango da. Hori horrela, saiora-

ko sarrerarik gabe geratu direnek ETB-ko Hitzetik

Hortzera saioan ikusteko aukera izango dute, edota

baita Ataria.euswebgunean ere.

KONTUAN HARTZEKOA
· Ateak 17:15ean irekiko dira, eta saioa
18:00etan puntual hasiko da. 
· COVID ziurtagiria eskura izan eta aurkeztu
beharko da.
· Maskara jantzita izatea beharrezkoa da.
· Barruan lasaitasunez ibili eta segurtasun
tarteak errespetatzea eskatzen da.

Iazko Ataria Bertso Jaialdian, 
osasun neurriak medio, honelako
argazkia utzi zuten Leidorreko 
besaulkiek. I. GARCIA LANDA

E. Maiz

Nerea Ibarzabal Bizkaiko bertsolari txapelduna Lei-

dorreko oholtzan izango da bihar. 

Ataria Bertso Jaialdian ariko zara, eta dagoeneko

ezagutzen duzun oholtza da. Nola zatoz?

Poz-pozik noa. Bigarren aldia izango da, eta Haritu-

zetik esan didatenez edukiera ez da izango orain

urte batzuk moduan, baina beti da plaza bat zirrara

eragiten duena. Zabal-zabala da eta oso beroa, or-

duan arduratik eta gogotik ere badut hor egoteko.

Ia bi urte da osasun egoerak kultura kolpatu duela,

bertsolari eta sortzaile moduan nola bizi duzu?

Denon moduan boladaka. Batzuetan baikorrago eta

beste batzuetan ezkorrago, egia dena da ez dela ba-

tere erraza. Batez ere, orain negu partean, saio

gehienak otorduen bueltakoak izaten ziren edo ba-

rruko saioak, eta orain oso gutxi ari dira egiten edo

antolatuta zeudenak bertan behera gelditzen jarrai-

tzen dute. Jada, momentu batzuetan frustraziorantz

ere bai, zeren ematen zuen aurretik amaituko zela.

Aurreko negutik errepikatzen da negua, eta ez da

erraza batez ere animo aldetik, baina eskertzen da

bestalde, jaialdi formatuak behintzat mantentzeko

antolatzaileen konpromisoa eta ardura. Badakigu ez

dela erraza. Lehen otordu zirenak edo jaialdi bihur-

tzen ari dira edo bestela ez da ezer egiten, horrega-

tik eskertzen da negu honetan ere zerbait egitea bi-

zipozari eutsi ahal izateko.

Feminismoaren bidetik berriz, lan handia ari zarete

egiten bertsolaritzan, baina zein da egoera?

Gai zabala da, eta fokua non jartzen denaren arabera

ondorio ezberdinak izan daitezke. Txapelketak pasa

berri dira, eta Xilaban neskak finalean ondo, Nafarro-

an Saioa eta Bizkaian buruz burukoan biok emaku-

meak, baina txapelketa ez den beste esparru batzuk

sortu eta indartu dira feminismoaren bidez. Gu baino

helduagoak ziren emakumeek zabaldutako bidetik,

gero ahalduntze bertso eskolan, Ez da kasualitatea

moduko saioetan, eta mugimendu feministatik anto-

latu diren saio horiei esker ere uste dut indartu dela

gure konfiantza eta gure arteko aliantza hor. Pasa

den udazkenean ikusi da txapelketara ere iritsi dela

konfiantza hori. Honekin ez dut esan nahi feminismo

ikuspegi batetik txapelketa erraza denik edo justua

denik. Pertsonalki, guri eusten babes handi bat ze-

goela sentitzen nuen, eta hori gako handi bat da zuk

zure buruarengan eta zure bertsoengan sinesteko.     

Tokiko euskarazko komunikabideak antolatu du

saioa. Nola ikusten dituzu tokiko komunikabideak?

Iturri handi eta oso homogeneo eta indartsu batzuk

bonbardatzen gaituzte uneoro, eta tokiko komuni-

kabideek fokua gertukoan, gertuko ikuspegian eta

gertuko bestelako milaka arazoetan jarri dute. Ho-

rrekin eskualde bateko konfiantza eta sinesgarrita-

suna irabazi dute, eta nik uste dut ATARIA-k hori ba-

duela, gainera euskaraz eta euskaratik eginda. Bes-

talde eskertzekoa da kulturarekin ere konpromisoa

izatea, eta honelako bertso saio eder bat antolatzea

bada ondo egindako lan baten eta sare indartsu ba-

ten seinale.

AGENDA

«Bada ondo egindako lan baten
eta sare indartsu baten seinale»
NEREA IBARZABAL
BERTSOLARIA

E. Maiz

Oihana Iguaranek beteko du eskualdeko bertsola-

rien ordezkaritza, Leidorreko oholtzan. 

Ataria Bertso Jaialdian ariko zara, eta dagoeneko

ezagutzen duzun oholtza da. Nola zatoz?

Eskualdeko bertsozale guztientzat oso zita berezia

eta inportantea bihurtu da. Eskualdeko bertso egu-

na ATARIA-ko bertso saioa izan ohi dela komentatu

izan dugu. Duen garrantzia eta ilusio guztiarekin

noa. Eskualde osoko bertsozaleak eta ingurukoak

biltzen ditu eta gu ilusio handiz joaten gara. Oso giro

berezia egoten da kanturako ere, eta saioa ere oso

mimatua izaten da. 

Ia bi urte da osasun egoerak kultura kolpatu duela,

bertsolari eta sortzaile moduan nola bizi duzu?

Gizarteko beste eremu askotan bezala olatuka. Mo-

mentu oso zailak daude, dena geldi eta triste daude-

nak. Gero beste momentu batzuetan zirrikitua ireki-

tzen da, eta saiatzen gara antolatzen. Gero berriz ere

arau murriztaileak eta horren arabera bertan behera.

Hasierako irekieraren ostean berreskuratzeko ilusioa

geneukan, eta berriz ere zita mordo bat borratu be-

harra tokatu zaigu. Pandemia osoa gizartean doan

bezala gorabeheratsu, eta sortzaile bezala horrek

dakarren gorabehera eta arazo guztiarekin.

Feminismoaren bidetik berriz, lan handia ari zarete

egiten bertsolaritzan, baina zein da egoera?

Lanketa horren oihartzunak esparru askotan ari dire-

la sumatzen esango nuke. Uste dut bide honetan

bertsolariak ez ezik entzuleak, espazioak, antolatzai-

leen ikuspegia, gaiak,... gauza asko dira. Noski gai

jartzaile eta gai sortzaileekin egin dugu bide hori eta

oraindik asko falta zaigun arren, aldaketa sumatzen

dela esango nuke. Orain dela hamar urteko bideo bat

ikusten dugu eta harritu egiten gara zer gauza kan-

tatzen ziren edo nola kantatzen zitzaien bertso kide

emakumeei, eta uste dut orain horrelako kasuak ger-

tatzen badira ere, ez direla hain ongi etorriak. Ikus-

pegi bat garatu eta zabaldu da bertsozaletik hasita,

eta zenbait gauza ez txalotzen hasi garela uste dut.

Gai esparru zabal bat ireki zaigu, deskubritzen ari

garen gaitegi eta kantaera, eta diskurtso mota berri

bat; oso-oso lur interesgarria dugu. Feminismoak

zehar lerroa aldarrikatzen duenez eta zeharkatzen

dituenez beste zapalkuntza asko, uste dut horietan

ere lan handia daukagula.   

Tokiko euskarazko komunikabideak antolatu du

saioa. Nola ikusten dituzu tokiko komunikabideak?

Zaurgarriak izan dira beti. Herriaren babesari oso lo-

tuta daude eta tokikoak diren heinean gertutasun

hori da gako. ATARIA-k badu erreferentzialtasun bat

eta egindako lan horretan nahiko zabal lantzen as-

matu du gertutasun hori. Pandemia egoera honetan

ere uste dut tokikoek izugarrizko garrantzia izan du-

tela. Tokiko informazioa behar genuen, eta uste dut

erreferentzialtasun horretan jendeak eskatu diola,

baina tokiko hedabide asko oso prest harrapatu ditu.

Urteetan egindako lan isil horri esker gai izan dira

erantzuteko, eta zerbitzuak eskaintzeko eta online

material pila bat eskaintzeko. Ez dakit egindako bide

horri aitortzarik iritsi zaion, baina uste dut baliabide

indartsuak dauzkagula eta apreziatzen asmatu be-

harko genukeela.

«Oso giro 
berezia 
egoten da 
kanturako ere»
OIHANA IGUARAN
BERTSOLARIA

AGENDA

ZERBITZUAK

EGU
RAL
DIA

OSTIRALA
Giro hotza. Goizean hodeiak uga-
riak izango dira eta tantaren bat
edo beste botako du, non elur
moduan izango den 500-600
metrotik gora. Eguerdirako ordea
atertu egingo du eta arratsaldean
ostarteren bat edo beste irekiko
da. Ipar-ekialdeko haizeak joko du
eta tenperatura jaitsi egingo da,
6-8 gradutan joko duelarik goia.

LARUNBATA
Giro eguzkitsua, baina hotza.
Nahiz eta, goizean hodeiren bat
edo beste ikusiko dugun, zeruan
urdina nagusituko da eta eguerdi-
tik aurrera zeru oskarbia eta egu-
raldi eguzkitsua izango ditugu.
Haizeak ekialdetik joko du eta
tenperatura gradutxoren bat igo-
ko zaigu, 7-9 gradutan joaz goia.

IGANDEA
Oso antzeko giroa. Goiza oso ho-
tza izango da eta behe-lainoa ere
agertuko da. Hala ere, goiz erdira-
ko jasoko du eta egun osoan zeru
ia erabat urdina eta giro eguzki-
tsua nagusituko zaizkigu. Haizeak
ekialdetik jotzen jarraituko du eta
tenperaturan ez da aldaketarik
izango, non 7-9 gradutan joko
duen goia.

ASTELEHENA
Giro eguzkitsuarekin jarraituko
dugu. Egun osoan zehar zerua ia
erabat urdin agertuko zaigu eta
eguraldi ederraz gozatu ahalko
da. Haizea aldakor ibiliko da eta
tenperatura koska pare bat igoko
da, 9-11 gradutan joaz goia.

URTARRILAK 21, OSTIRALA
IBARRA
Egunekoa. Leyre Lejeune Maset.
Euskal Herria, 24. 
943 67 32 74.

URTARRILAK 22, LARUNBATA
AMASA-VILLABONA
Egunekoa. Juana Maria Sanchez Alias.
Kale Berria, 34. 943 69 11 30.

URTARRILAK 23, IGANDEA
TOLOSA
Egunekoa. Leire Andres Morant.
Zabalarreta lorategiak, 1. 
943 67 38 49.

URTARRILAK 24, ASTELEHENA
TOLOSA
Egunekoa.
Edurne Bengoetxea Aiestaran.
Kale Nagusia, 7. 943 67 06 48.

FARMAZIAK

EGUNERO GAUEKO GUARDIAKO
FARMAZIA: TOLOSA. 
LEIRE ANDRES MORANT. 
ZABALARRETA, 1. 943 67 38 49.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
15,50€

45€

51€

Atarikideek
12€
33€
38€

